
ՀԻՄՆԱՎՈՐՈՒՄ

«ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳԻՐ – ԾՐԱԳԻՐ 2-Ի ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Իրավական ակտի ընդունման անհրաժեշտությունը.
Նախագծի նպատակն է Հյուսիս-հարավ ճանապարհային միջանցքի ներդրումային ծրագիր-Ծրագիր 2-ի շրջանակներում Աշտարակ-Թալին (34 կմ) ճանապարհահատվածի  վերակառուցման նպատակով ՀՀ Արագածոտնի մարզի վարչական սահմաններում գտնվող որոշ տարածքներ ճանաչել հանրության գերակա շահ։ 

	Կարգավորման հարաբերությունների ներկա վիճակը և առկա խնդիրները
Հյուսիս-հարավ ճանապարհային միջանցքի ներդրումային ծրագիր- Ծրագիր 2-ի շրջանակներում ընթացքում է Աշտարակ-Թալին 34 կմ հատվածի վերակառուցման ծրագիրը (այսուհետ՝ Ծրագիր)։
 Ծրագրի շրջանակներում աշխատանքերը մեկնարկել են 13․11․2023թ․-ին։ Ծրագրի շրջանակներում իրականացվել են 34 կմ ընդհանուր երկարությամբ ճանապարհահատվածի, 9 փոխհատումների, 19 T-աձև հանգույցների, 4 կամուրջների, 6 գյուղատնտեսական տեխնիկայի անցումների, ինչպես նաև ջրահեռացման համակարգի, այդ թվում 49 երկաթբետոնե ջրթող խողովակների կառուցման աշխատանքերը։ Իրականացվել և ավարտվել են նաև վերակառուցվող ճանապարհահատվածի կահավորման և լուսավորության համակարգի տեղադրման աշխատանքները։ 
	Իրականացվել են նաև գլխավոր ճանապարհից դեպի հարակից հատվածներում գտնվող հողամասեր մոտ 11․6 կմ դաշտամիջյան (երկրորդային) ճանապարհների կառուցման աշխատանքներ։ Սակայն, Ծրագրի ընթացքում ՀՀ Արագածոտնի մարզի մի շարք ազդակիր համայնքների ներկայացուցիչներ, բնակիչներ գլխավոր ճանապարհից դեպի հարակից տարածքում գտնվող հողամասեր մոտեցումների ապահովման խնդիրներ են բարձրացրել։ 
Խնդրի կարգավորման նպատակով՝ նախագծային ընկերության մասնագետների, ազդակիր բնակավայրերի բնակիչների հետ համատեղ կատարված լրացուցիչ ուսումնասիրությունների արդյունքում տրվել են անհրաժեշտ նախագծային  լուծումներ, մասնավորապես՝ նախագծվել են շուրջ 8.5 կմ ընդհանուր երկարությամբ մուտքեր դեպի հողամասեր և երկրորդային  ճանապարհներ՝ վերակառուցվող ճանապարհի աջ և ձախ կողմերում, այդ աշխատանքները ներառվել են Ծրագրի կապալառուի պայմանագրում։ 
Նշված նախագծային փոփոխությունների արդյունքում ազդեցության են ենթարկվելու ՀՀ Արագածոտնի մարզի Աշտարակ, Շամիրամ և Թալին համայնքի մի շարք բնակավայրերում գտնվող ընդհանուր թվով 135 հողամասեր։ Առանց նշված տարածքների օտարման հնարավոր չէ ապահովել Ծրագրի իրագործումն, ուստի անհրաժեշտ  է ապահովել  ազդակիր տարածքների սահմանված կարգով օտարումն և այդ տարածքները հանձնել կապալառուին՝ այդ տարածքները Ծրագրի կարիքների համար օգտագործելու նպատակով։  
Հիմք ընդունելով վերոգրյալը՝ նախագծով առաջարկվում է ՀՀ Արագածոտնի մարզի Ուջան, Կոշ, Արուճ բնակավայրերի, Շամիրամ համայնքի Շամիրամ բնակավայրի, Թալին համայնքի Ներքին Բազմաբերդ, Ն․ Սասնաշեն, Վերին Սասնաշեն, Կաթնաղբյուր, Դավթաշեն, Եղնիկ և Թալին բնակավայրերի տարածքներում գտնվող ընդհանուր թվով 135 հողամասերի ազդակիր հատվածները ճանաչել հանրության գերակա շահ և հաստատել դրանց օտարման գոտին։
Օտարվող սեփականության ձեռք բերողը Հայաստանի Հանրապետությունն է, որի անունից հանդես է գալիս «Ճանապարհային դեպարտամենտ» հիմնադրամը։
   Օտարվող սեփականության օտարման գործընթացը սկսելու վերջնաժամկետ է սահմանվել 2027 թվականի ապրիլի 1-ը։





Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
	ՀՀ 2026 թվականի համար Նախագիծը լրացուցիչ ֆինանսական միջոցների անհրաժեշտություն և ՀՀ 2026 թվականի պետական բյուջեի եկամուտներում և ծախսերում փոփոխություններ չի առաջացնում: 

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ կառավարության 2021-2026թթ. ծրագրի 3-րդ բաժնի 3․2 կետի համաձայն՝ ճանապարհաշինության բնագավառում ՀՀ կառավարության ռազմավարական խնդիրներից են՝ Հյուսիս-հարավ ճանապարհային միջանցքի Տրանշ 2 (Աշտարակ – Թալին, ընդհանուր երկարությունը՝ շուրջ 42 կմ ճանապարհահատվածի վերակառուցումը:

Նախագծի ընդունման ակնկալվող արդյունքը
Նախագծի ընդունման արդյունքում օրենքով սահմանված կարգով՝ նախնական համարժեք փոխհատուցմամբ կօտարվեն դեպի ազդակիր հողամասեր մոտեցումներ ապահովելու համար անհրաժեշտ տարածքները՝ ապահովելով Ծրագրի բնականոն ընթացքը և ազդակիր համայնքների  բնականոն կենսագործունեությունը։ 


